
Ma tu giudicarea-a noastd, noi ashitsi u curmam:

Pradzlji sa-lji palteasca udi-aoatsi, far di amanari”.
Cara-avdza ti-ashitsi, rigalu shi-u spusi-a lui pareari:

“Noi li shtim aesti tuti, giudicarea u shtim ghini,

Mio Sid nu caftd altu dicat partea-a lui tsi-lji yini.

To di treili njilji di martsa dauna suti mash li-am loata

Di la contsalji Carriénanyji, tsi pishcheshi anji lji-am data.
Lj-dau napoi, shi shtim ca fratslji pradzlji nu-au di iu s-lji-aduna
Sa-lji palteasca-al mio Sidlui, faptul tu sdhatea buna,
Sh-maca elji ashi suntu borgi, pradzlji-a njeia nu-nji lipsescu”.
Zbrashti Fernando Gonzales, shi-ascultats tsi dzasi el:
“Pradz, monedz, asimi sh-malmi, nu na-armasi nitsi nel”.
Contilu Ramoén, sudalu,-a contsalor 13 ari grita:

“Voi tsi loat asimi sh-malma, tuti li-avets hargiuita.

Fu ca rigalu va u-afla-ndreapta-a noasta giudicata,

S-1a paltits voi tu naturd cata easti borgea toata”.

Cat vidzura ti palterea-a borgiljei ca sun tsanuts
Carrionanjlji-aduc di caljlji-atselji ti-alumta bunj tsi-s tuts,
Mlarli grasi, ti furtii, diutatslji nintricuts,

Cordza sh-suli,-armuri sh-zarculjli dipriund li-adutsea;

Cu mirachi sh-li ljea Sidlu, ma-nyrapseashti sh-cat fatsea
Bileam sh-dauli sut’ di martsa-a rigalui, io va li spun,
Printsalji tuti 1j-1i paltird-a Sidlui tsi-i livendu sh-bun.
Cara ved ca nu l3-agiungu contsallji ashi si-mparmutara,
Nu pot s-dzac ca sh-dip chifladz elji nai tu soni ascapara.

Sh-mio Sidlu-ashitsi tu naturd borgea lj-ftsea paltearea;
Oaminjlji sh-1i loard armatli shi caljlji, sh-tu-aspardzearea
Iu s-parea ca tu Cortesuri s-bitiseashti giudicarea,
Sidlu iara dzasi: “Doamne, ai-ts-u mari njiluearea,
Ca caimolu-nji nai ma marli, cum sa spun ca cat sa-ngreaca.
S-avda, s-planga shi Corteslu, cit nji-u fisea scanjisita;
Printsalji Carrionanji far di njila nj-mi-au atimusita.
Tutd-atimusearea-u spun io shi 1a caftu s-nji-u palteasca.

Ia spunets-lji tsi ghideri-I ardeatsa sh-tu tsi loc
lo va feci, cu vreari ica nu, sh-mi-avut voi ca ti-agioc?
Etim hiu s spun dininti, cara s-escu io cabati,
Ia spunets di cari stepsu mi macat voi tu hicati?
Featili dit Valentsiea cu tinjii nj-li-avets loatd
Numir nu sa shtii averlor io ti eali tsi va-am data,
Cara s-nu li vreats voi s-nji spuneats, aspartsa canji sh-pri-
dots.
Tsi 1i loat dit Valentsiea sh-li tradzeats cu voi, ilots?
Tsi li freadzit cu camshiclu sh-cu mahmuzlji, s-nji spunets?
Singuri-n paduri li-alasat, catse? Giuechi didets;
Pleashca li-alasat la ornji, has ca marshi ti zulachi.
Va-u maryit tinjiea, cu tsi-adrat, s-va dats voi istindachi

A Corteslui sh-tuts la s-avda; globa-a s-caftu cu vandachi”.

Contilu Garcia Ordofiez sa scoald-mprostu shi-l iftiriseashti
Sidlu sh-1ji spuni ca nu easti di ddmazlachi chibarca shi ca nu-
ari cana tinjii ti featili-a lui. Sidlu sarpu lji-apandaseashti, cu-
atsea tsi lji spuni ca el, contilu Garcia, easti-atsel a curi lji-u
calcata tinjiea.

141

Don Fernand Gonzales iara sa scula amprostu
Shi-a Corteslui tora-avdzats vartos tsi-lji dzatsi omlu-a nostu:
“Nj-pari ca-a s-lipseasca, mio Side, tuti s-tsa li-alashi,
Tuti cati vrushi tsd deadim shi-arasplata ca ts-u loashi.
Alti noi tsi-aveam ‘ntri noi s-na li-alasam, Campeador:
Him chibartsa,-ashi nd featsim, prints3, noi di Carrion.
Feati noi putem s-nd lom di riganji i di amiradz,
Hilji di chibartsalji njits nu na lipsescu, cushuradz.
Sh-cara li-aldsam sa shtits voi, nd purtam ashi cu minti,
Tora sh-cama ghini lucrili li-acachisim di ninti”.

